
Nkowa Jonal Odezuruigbo

Odezuruigbo bu Jonal nke Ngalaba Amumamu Igbo, Afrika na Nzikoritaozi, Mahadum Nnamdj
Azikiwe, Oka. Aha a bu okwu Igbo nke putara “The jezuru ebe niile”. Ude ya na-edezu na mba niile site
na Googul na Ntaneeti. Nke a mere na Jonal a, di ka aha ya gosiputara, metutara mmadu niile na mba
niile. Ebumnuche Jonal Odezuruighbo hiwere isi n’ime ka a mara na ¢ di mkpa iji asusu Igbo deputa
edemede nchocha e nyochara nke oma. NKke a ga-enye aka n’ikwalite asusu Igbo, ma mee ka ¢ na-eto
eto. O na-anabatakwa edemede e dere na Bekee nke na-ewelite 0go asusu, omenala, amamihe, nsirihu
uwa na njirimara ndi Igbo. Nke a putara na ¢ na-anabata edemede n’atumatu o bula metutara odimma
ndi mmadu, akuko ntoala, mmekorita mmadu na ibe ya, agumagu, ekpemekpe, omenala,
agumakwukwo, ochichi, nkanuzu, w.d.g.

Edemede na-adi n’Odezuruigbo nwere ike buru edemede mmekorita zuru uwa onu, nke mmuta si na ya
ga-ewulite asusu Igbo. O nwekwara ike buru nke si mba Eshia na Afrika kpomkwem, nke asusu Igbo
ga-esi na ya nwee mmuta na mbawanye amamihe. Ikwu amaghi, ibe ezi ya.

Edemede nchocha a na-anabata n’Odezuruigbo bu nke a kpachapuru anya, pia aka, lebamie ha anya,
weta ha n’ogo edemede otu mmuta n’uwa dum na-enomi. Edemede ndi agafeghi n’anya agiga nnyocha,
a ga-ezighachiri ha ndi dere ha.

Mmebere edemede Odezuruigbo nwere ike idi otutu. Nke a na-egosi udi mmasi na ntukwasi obi ndi
odee nwere na ya. N’otu aka ahy, okwu o bula na atumaro ¢ bula e biputara n’Odezuruigbo bukwa nke
ndi dere ha. Q bughi nke onyeisi nhazi ma o bu onye mbiputa. Qru onyeisi nhazi jedebere n’ihazi
edemede. A na-ebiputa Jonal Odezuruigbo kwa afo, tumadi ugboro abuo n’afo.

Onyeisi Ngalaba/Onyeisi Nhazi

